
जिसका उत्‍तर 26 मार्च, 2018 को दिया जाना है ।
.....
पांबा-आचनकोविल वैप्पर लिंक परियोजना
3517. श्रीमती शशिकला पुष्पा: 
क्या जल संसाधन, नदी विकास और गंगा संरक्षण मंत्री  यह बताने की कृपा करेंगे कि: 
(क) 
क्या सरकार को इस बात की जानकारी है कि पांबा-आचनकोविल वैप्पर लिंक परियोजना के लिए संभाव्यता प्रतिवेदन (एफआर) 1995 में ही पूरा कर लिया गया था, लेकिन उसके बाद कोई कार्य शुरू नहीं किया गया है; 

(ख) 
यदि हां, तो इसके क्या कारण हैं; 

(ग) 
क्या सरकार ने केरल विधान सभा में पारित किए गए संकल्प के आलोक में इस परियोजना को आगे बढ़ाने के लिए आम सहमति बनाने हेतु कोई उपाय शुरू किया है; और 

(घ) 
यदि हां, तो तत्संबंधी ब्यौरा क्या है?
उत्‍तर
जल संसाधन, नदी विकास और गंगा संरक्षण एवं संसदीय कार्य राज्‍य मंत्री (श्री अर्जुन राम मेघवाल)
(क) और (ख)
तत्‍कालीन सिंचाई मंत्रालय अब जल संसाधन, नदी विकास और गंगा संरक्षण मंत्रालय ने अगस्‍त 1980 में जल अंतरण के माध्‍यम से जल संसाधनों की विकास के लिए राष्‍ट्रीय परिप्रेक्ष्‍य योजना (एनपीपी) तैयार की थी जिसके तहत जल की अधिकता वाले बेसिनों से जल की कमी वाले बेसिनों में जल अंतरित किया जाना है। एनपीपी के तहत, राष्‍ट्रीय जल विकास अभिकरण (एनडब्‍ल्‍यूडीए) ने साध्‍यतापूर्व रिपोर्टें तैयार करने के लिए 30 संपर्कों (प्रायद्वीपीय घटक के अंतर्गत 16 और हिमालयी घटक के अंतर्गत 14) की पहचान की है । एनपीपी के प्रायद्वीपीय घटक के अंतर्गत पहचान की गई पंबा-अचनकोबित-वैप्‍पार संपर्क एक नदी संपर्क परियोजना है जो केरल और तमिलनाडु से संबंधित है। राष्‍ट्रीय जल विकास अभिकरण ने 1995 में इसकी साध्‍यता रिपोर्ट पूरी कर ली थी और तमिलनाडु और केरल को सौंप दी थी । लेकिन 2003 में केरल विधानसभा ने इस संपर्क परियोजना को शुरू करने के खिलाफ एक संकल्‍प पारित किया था । केंद्र सरकार ने इसको ध्‍यान में रखा है और वर्तमान में सहमति बनाने के उद्देश्‍य से इसे प्राथमिकता वाला संपर्क न मानने का निर्णय लिया है ।  
(ग) और (घ)  दक्षिणी राज्यों के जल संसाधनों के विषय में दिनांक 20.02.2018 को हैदराबाद में एक क्षेत्रीय सम्मेलन आयोजित किया गया जो भारत सरकार का अपनी तरह का पहला प्रयास था। श्री अर्जुन राम मेघवाल, जल संसाधन, नदी विकास और गंगा संरक्षण राज्य मंत्री ने इसकी अध्‍यक्षता की और केरल और तमिलनाडु सहित दक्षिणी राज्‍यों ने इसमें हिस्‍सा लिया । इस क्षेत्रीय सम्‍मेलन में लिए गए निर्णय के अनुसार एनडब्‍ल्‍यूडीए की पंबा-अचनकोबिल-वैप्‍पार संपर्क परियोजना के विषय में केरल से सहमति बनाने के लिए दोनों राज्‍यों को मुख्‍य मंत्री स्‍तर पर इस परियोजना के विषय में परस्‍पर विचार-विमर्श करने की सलाह दी थी । 
*****
